
De greidefûgels ha it dit jier wol

aardich dien. Noch lang yn it

seizoen wiene der grutte piken. De

boeren ha hjir goed op past, troch

meanen út te stellen en goed gear

te wurkjen mei de neisoargers. 

De ljip is in grutte soarch, dy moat

we der wer boppe op krije. 

De kontribúsje wurdt ynkoarten ôfskreaun, as jo automatyske

ynkasso ha, oars krije jo de brief yn de bus.

Pieter en Jan Friso ha foar trije jier bijtekene as bestjoer, wiis mei!

Mei de RaboClubsupport is in dikke 900 euro ophelle, tige tank

foar jimme steun, we wolle in nije drone keapje.

Jan Weijer it earste aai by de folwoeksenen fûn hat en Fay Peeters

it earste aai fan de jeugd.

Mei tank oan it bedriuw Lankhorst yn Snits ha we nije strânljip-

peallen makke. Sa kin we wer jieren foarút!

IT JIER YN FÛGELFLECHT
F Û G E L W A C H T  W O M M E L S  E . O .    

Wommels bloeit!

F O A R  A L L E  L E D E N

In nij inisjatyf yn it doarp, mei

as doel minsken ferbine en sûn

âld wurde. Dan mei de

fûgelwacht fansels net

ûntbrekke. We ha in bijdrage

levere oan meardere

aktiviteiten, fan jong oant âld.

Fan rôffûgels, flearmûzen oant

en mei nachtflinters en in

praatsje bij de Wommels

ferbynt kuier. Moai dat we sa ek

in sosjale rol ha kinne yn it

doarp.

www.vogelwachtwommels.nl

Adopsje-piken

EN MEAR...

Wat doch je as de mem fan de

strânljip dea fûn is? Fansels, dan

gean de aaien yn de briedmasine.

De piken binne op in pleats mei

leafde grut brocht, by Harns frij

litten. In súkses wie it noch net, ien

fan de piken is nei it frij litten wer

nei in fûgelopfang brocht,

selsstannich fretten fine foel ôf.

Boer  Van der Hoek seach in pear

‘grutte mosken’ yn it lân. Henk

Bootsma lei se moai fêst doe't

noch rêstich wie. In pear oeren

letter stiene der tsientallen

minsken nei te sjen út it hiele lân

wei. Wommels posityf yn't nijs!

Dwaalgasten

In aardich jier



De Ljip

De Tsjirk

De Strânljip

De Skries

Ek dit jier oer de ljip noch gjin

spektakulêre ferskowings. Oer de ljip

meitsje we ús grutte soargen. Elts jier

ferdwynt der wer opnij in plak wêr't se

eartiids wol sieten. We moatte mei

elkoar mear swarte grûn sjen te krijen,

as in pear stikjes mei in bulte rûge

dong. Dan is der noch in takomst foar

de ljip, mar oars...

Oant ein juny wiene der pearkes mei piken yn

de Súdhoeke en rûn Skrok. Mei de drone kin

we se prachtich op sykje en yn byld bringe. We

kin dan ek fuort sjen hoefolle piken der binne,

dat wiene der oer it algemien 2-3 per pearke.

Dat is dus sa moai as wat, we sjoch wol dat it

op fertroude plakken ek samar stil wurde kin,

meiname as de brune hoanskrobber in soad

boppe de greide oan it jaaien is. 

Genôch briedpear fan de strânljip, mar ek

meardere herlegsels. Sa liket it dat der

mear briedpear binne, mar dat is dus eins

net sa. Op it gefaarlikste plak bin der twa

piken grut wurden, op it bouplak fan de

nije tunnel bij Wommels Noard, tusken al

it ferkear troch. Ek op it dak fan de

appartementen oan it keatsfjild is in pyk

grut wurden. Mar yn de greide hast net. 

De tsjirk hie dit jier weinich

predaasje, it liket der op dat der nte

sa folle herlegsels wienen. De

alarmtellingen wiene aardich, dus

op papier minder briedpear, mar yn

de praktyk wol aardich piken. 


